
				—Pablo, podes tirarme unha foto?

				—Aquí mesmo? A nada que te movas, saen as galerías da Mariña…

				—Non, quéroa xusto neste lugar, na entrada da rúa Real. 

			

		

		
			
				Mamá nunca me pedía que lle tirase fotos e, por iso, eu sabía que aquela debía de ser especial. Era a primeira viaxe a Galiza despois de anos vivindo en París; alí nacera eu, nun barrio con moitas outras persoas que chegaran fuxindo da súa terra porque as súas vidas corrían perigo.

				A min encantábame viaxar e prestárame visitar A Coruña e Bergondo, o lugar de onde era e vivira meu avó antes de marchar para Barcelona. Foramos só mamá e eu, porque papá aínda non tiña permiso. Para ela, esa visita era moi importante, mais só o souben tempo despois…

				Logo desa viaxe regresamos a París e vin que mamá non poñía aquela foto no álbum, coma sempre, senón nun baúl onde gardaba documentos e cousas importantes. 

